
Daeth Evan Langford o Cwm-y-glo i Ganolfan
Gwirfoddoli ym Mantell Gwynedd gyda'i rieni i  
chwilio am gyfleoedd gwirfoddoli. Roedd Evan
yn mynychu Ysgol Pendalar yng Nghaernarfon
cyn iddo fynychu Coleg Menai. Yn anffodus
roedd yn cael amser anodd yn y coleg felly
penderfynodd ei rhieni ei dynnu allan.
Daeth i gyfarfod Carwyn (Cydlynydd Canolfan Gwirfoddoli Gwynedd) a
Jordan (Swyddog Gafael Llaw i Wirfoddoli) am sgwrs gychwynnol am
wirfoddoli. Roedd Eira ei fam yn son bod Evan eisiau rhywbeth i wneud i
gael ffocws yn yr wythnos a chyfle i wneud ffrindiau newydd. Mae Evan
gydag awtistiaeth ac yn gallu bod yn swil ar adegau. Pan mae
cerddoriaeth yn destun trafod, mae Evan yn ei elfen ac mae ei
ymwybyddiaeth o’r byd cerddoriaeth yn anhygoel. Yn ystod y cyfarfod
roedd Evan yn son ei fod gyda dros 500 o albymau gwahanol yn ei
gartref. 
Roedd ei fam yn son ei bod yn hoffi mynd i siopau elusen i chwilio am
albymau cerddoriaeth gwahanol. Felly, cysylltodd Jordan â siopau
elusen yng Nghaernarfon, a'r siop mwyaf addas gyda llawer iawn o
albymau cerddoriaeth oedd Sense. Mae Sense yn elusen sydd yn credu
y dylai pawb allu cymryd rhan mewn gweithgareddau ddydd i ddydd ,
beth bynnag yw anabledd yr unigolyn. Mae’r arian sydd yn cael ei
gasglu yn yr siopau yn mynd tuag at unigolion sydd yn byddarddall ac
sydd gydag anableddau cymleth i sicrhau eu bod nhw yn medru
cyrraedd eu  llawn potensial mewn bywyd. 



Aeth Jordan gydag Evan i siop Sense yng
Nghaerarnfon i gyfarfod Claire, rheolwraig y
siop. Fe gwblhaodd Evan y ffurflen gais gyda
chymorth gan Jordan, ac yna o fewn
dyddiau cafodd Evan ddechrau gwirfoddoli
yno. Mae Claire wedi rhoi'r dasg bwysig i
Evan o gadw'r silffoedd CDs yn daclus ac
mae o wedi bod wrthi yn trefnu'r albymau i’r
genres cywir. 

Roedd ei wybodaeth gychwynnol o
gerddoriaeth yn help mawr. Roedd Evan wedi
cychwyn gwirfoddoli rhwng 10-12yp pob dydd
Llun, ond bellach gan ei fod yn mwynhau mae
yn gwirfoddoli pob dydd Llun, dydd Mercher a
dydd Gwener. Mae Evan hefyd wedi cofrestru
gyda ‘Cynllun Gwirfoddoli Gwynedd’ ble fydd
yn cael cydnabyddiaeth trwy tystysgrifau ar ôl
cyrraedd 10, 50, 100, 200, 500 a 1,000 o oriau
gwirfoddoli.
Da iawn chdi Evan ac mae pawb o Mantell
Gwynedd yn falch ohonat!

”Rwyf wedi gweld gwahaniaeth mawr yn Evan, mae'n
llawer hapusach yn ei hun. Mae Jordan o Mantell

Gwynedd a Claire yn Sense, Caernarfon wedi bod yn
achubiaeth i Evan. Rydym mor ddiolchgar i'r ddau am

eu cefnogaeth. Rwy’n gwerthfawrogi popeth mae
Jordan wedi’i wneud i Evan, mae wedi gwneud bywyd

Evan yn un hapus.”
                                  

 Eira Langford (mam Evan)
 

Am fwy o wybodaeth am wirfoddoli a sut allwch chi
wneud gwahaniaeth, cysylltwch gyda ni: 

01286 672 626 / gwirfoddoli@mantellgwynedd.com

Mae Mantell Gwynedd yn
darparu gwasanaeth
cyflogres ar gyfer nifer o
fudiadau trydydd sector.

Gan wybod fod nifer fawr o fudiadau
yn cyflogi o fewn y sector ac yn
gwneud eu cyflogres eu hunain dyma
wybodaeth bwysig i’ch atgoffa am y
newidiadau diweddaraf i isafswm
cyflog allai effeithio ar eich mudiadau.
Mae’r newidiadau yn dod i rym ar Ebrill
1af eleni

Newid i Isafswm Cyflog

O Ebrill 1af 2024, bydd y gradddfeydd yn codi i:
• Cyflog Byw Cenedlaethol i rai dros 23 oed: £11.44 yr awr o £10.42
• Cyflog Byw Cenedlaethol i rai rhwng 21-22 oed: £11.44 yr awr o
£10.18
• Cyflog Byw Cenedlaethol i rai 18 i 20 oed: £8.60 yr awr o £7.49
• Cyflog Byw Cenedlaethol i rai dan 18 oed: £6.40 yr awr o £5.28
• Graddfa Prentis: £6.40 yr awr o £5.28
Graddfa Prentis yn berthnasol i bobl dan 19 oed, neu rhai dros 19
oed yn mlwyddyn gyntaf o’r prentisiaeth.

Cysylltu…Connecting gan Community Arts Projects

Derbyniodd Community Arts Projects Grant Sector Wirfoddol o £7,125 gan Mantell
Gwynedd a ariannwyd drwy Cronfa Ffyniant Gyffredin#UKSPF.

Cymerodd artistiaid, unigolion a gweithwyr iechyd proffesiynol o Ogledd Cymru, Sir
Benfro, Twrci a Stoke ran mewn profiad rhyngweithiol arloesol gan gynnwys cynnal
Arddangosfa 3 wythnos a ariannwyd yn rhannol gan y grant.

Arweiniodd 6 gweithdy aml-gelfyddydol at greu’r cysyniad Cysylltu ac yna at Arddangosfa
yn Pontio gan ddefnyddio clai, paent, cerddoriaeth, ffilm a dawns i ddisgrifio taith y gall
unrhyw un ei chymryd o unigedd i gysylltiad trwy’r celfyddydau creadigol er budd iechyd
meddyliol. 

Meddai Ellen, Cyfarwyddwr y Prosiect: “Mae cyfansoddi cerddoriaeth eto ar ôl sawl
blwyddyn o iechyd meddwl gwael wedi rhoi’r cyfle i mi seinio fy llais fy hun a magu hyder.
Edrychaf ymlaen yn awr at fynd â Cysylltu i gynulleidfa ehangach fyth. Gobeithiwn wneud
hyn trwy “siopau chwarae” lle mae artistiaid a rhai nad ydynt yn artistiaid yn cydweithio’n
greadigol i Swnio Eich Llais -Be Heard - Re-Connect - ADFER!

Paneli Solar – Neuadd Goffa Llanllyfni

Derbyniodd Neuadd Goffa Llanllyfni Grant Sector Wirfoddol gan Mantell
Gwynedd o £6,200 ar gyfer gosod Paneli Solar. Ariannwyd y gwaith o Gronfa
Ffyniant Gyffredin #UKSPF. Mae’r Neuadd wedi cyd-weithio gyda Cyd Ynni
(cwmni Datblygiadau Egni Gwledig - DEG) ar y prosiect.

Mae’r Neuadd yn ganolbwynt cymunedol i bentref Llanllyfni a’r cyffiniau ac yn
cynnal digwyddiadau diwylliannol ynghyd a dosbarthiadau amrywiol ac hefyd
yn gartref i Gylch Meithrin Llanllyfni.

Meddai Heulwen Jones ar ran Pwyllgor Neuadd Goffa Llanllyfni:

‘Mae lles y plantos yn y Cylch Meithrin a darparu amgylchedd gynnes a chlyd
iddynt yn flaenoriaeth i ni fel pwyllgor. Ond mae codi arian i gynnal y Neuadd a
thalu’r biliau yn sialens bob amser. Felly mi fydd y Paneli Solar yma yn gwneud
coblyn o wahaniaeth i ni ac i bawb sydd yn defnyddio’r Neuadd, gan gynnwys
Y Cylch! Diolch Mantell Gwynedd am y gefnogaeth’

Ewch i wefan Grants Online am lu o wybodaeth ynghylch amryw o
raglenni grantiau sydd ar gael

https://www.grantsonline.org.uk/


